

Betre klima på Stortinget?
[bookmark: _GoBack]Omsider har klimakrisa fått den plassen i ein stortingsvalkamp som den fortener. Skogbrannane som har herja i Sør-Europa, USA og Sibir, og no den siste storalarmen frå FN sitt klimapanel, har sørga for det. Likevel har vi, enn så lenge, ei regjering i Norge som ikkje berre nektar å bremse tempoet i norsk oljeutvinning, men i tillegg  arbeider for fleire totalt «klimablinde» handelsavtalar. Frihandelsavtalar som har storselskapa sine snevre interesser som hovedfokus.
Dersom vi skal ha ein reell sjanse til å avverge ein global klimakatastrofe, må vi straks trekke oss frå handelsavtalar som gir storselskap rett til å saksøke land og krevje gigantsummar i erstatning dersom det blir innført miljøpolitikk som selskapa taper pengar på. «Energiselskapet RWE krever 1,4 milliarder euro i erstatning fordi selskapet må legge ned sine kullkraftanlegg i Nederland», kunne vi lese tidlegare i år. Og dersom vårt storting eksempelvis ratifiserer den aktuelle avtalen med Mercosurlanda i Sør-Amerika, vil det kunne oppmuntre den høgreradikale og klimaskeptiske presidenten i Brasil til å halde fram med å brenne ned regnskogen.
Organisasjonen Attac sitt arbeid inn mot partia på Stortinget, tyder på at det er dei fleste opposisjonspartia i dag som ser alvoret i situasjonen og vil kunne vere med på å endre det djupt urettferdige og miljøskadelege handelssystemet som no stimulerer til øydelegging av planeten.

